
année 1607. tout le train du {ieur de Monts s’en re-
uint en France, & fut lors cefte nouuelle France enti-
erem&t abandonnée des Frangois. Neantmoins 1’an
fuinant 1608. le fieur de Monts conftitua fon Lieute-
nit le fieur Champlain, & le manda defcouurir au long
de la grande riuiere S. Laurens; Champlain y fit
vaillamment, & fonda 1’habitation de Kebec. Mais
quant aux [122] faidts, voyages, & defcouuertures
dudit Champlain, il n’eft ja befoin, que ie les vous
crayonne, puis que luy mefme les a {i bien, & {i au
long depeint en fes liures.

Or le fieur Iean de Biencourt, appellé de Potrin-
court auant que le fieur de Monts partift de la nou-
uelle France, luy demanda en don Port Royal. Le
fieur de Monts le luy accorda, moyennant, que dans
les deux ans prochains ledit de Potrincourt s’y tranf-
portaft auec plufieurs autres familles pour le cultiuer,
& habiter ainfi qu’il promettoit de faire. Doncques
I’an 1607. tous les Frangois eftants reuenus (ainfi
qu’a efté dic,) le fieur de Potrincourt prefenta i feu
d’immortelle memoire Henry le Grand la donnation
a luy faicte par le fieur de Monts, requerant humble-
mét fa Majefté de la ratifier. Le Roy [123] euft pour
agreable ladicte Requefte, & proiettant en foy de
puiffamment remettre fus cefte Frangoife peuplade,
dit au P. Coton, qu’il vouloit fe feruir de leur Com-
pagnie en la conuerfion des Sauuages. Qu’il en
efcriuit au P. General: & qu’on defignaft aucuns, qui
fe difpofaffent & ces voyages. Qu’il les appelleroit
au premier temps; promettant dés lors deux mille
liures pour leur entretien.

Le Pere Coton obeit 2 fa Majefté, & bien toft par
tous les Colleges de la France fut entendu, qu’on en



